
Talooyin nadaafadeed marka laga shakiyo caabuqa
caloosha ee mindhicirka

Macluumaad ka yimid dhakhaatiirta ka hortagga cudurrada faafa ee Iswiidhan oo ku
socda qofka looga shakiyo caabuqga caloosha ee mindhicirka

Waa maxay sababta aan anigu u helay macluumaadkan
Waxaa lagaa shakiyey inaad gqabto caabuqa caloosha ee mindhicirka.

Waa maxay caabuga caloosha ee mindhicirku?
Caabuqyada caloosha ee mindhicirka waxaa sababi kara bakteeriyo, fayras ama
nooleyaal kale oo yaryar. Calaamadaha caadiga ah waa shubanka, lallabada,
matagga, iyo xanuunka caloosha. Waxaa laga yaabaa inaad sidoo kale qandho
yeelato. Caabuqu wuxuu ku sii faafi karaa dadka kale.

Maxaan ka fikiraa si aanan dadka kale u gaadsiin?

e (Gurigaaga joog marka aad isku aragto calaamado sida shuban ama matag,
ugu yaraan 24 saacadood ka dib markay calaamaduhu kaa tagaan.

e Fiiro gaar ah:

o Carruurta dhigata xannaanada carruurta, waxaa caadi ahaan loo
baahan yahay in ilmuhu aanu lahayn wax astaamo ah ugu yaraan 48
saacadood ka dib mataga ama shubanku ka hor inta aanu ku noqon
dugsiga xannaanada.

o Haddii aad ka shagayso meelha cuntada waxaa laga yaabaa inay ku
khuseeyaan wakhtiyo kale oo xadidan.

e Haddii aad ka shaqeyso meelaha cuntada, waxaad ku khasban tahay, marka
loo eego sharciga cuntada, inaad si degdeg ah u wargeliso shaqo-
bixiyahaaga marka aad isku aragto calaamadaha caabuqa caloosha ee
mindhicirka.

e (Gacmahaaga si fiican ugu dhaq saabuunta dareeraha ah markaad musqusha
isticmaasho ka dib. Isticmaal tuwaal/shukumaan ama tuwaalka hal mar la
isticmaalo oo adiga kuu gaar ah.

e Aakolada gacmaha (handsprit) waxaa loo isticmaali karaa kabitaan ahaan ka
dib marka gacmaha la dhaqo, laakiin kuma shageeyaan dhammaan noocyada
caabuqyada mindhicirka.

e Ku dhaq gacmaha saabuun iyo biyo ka hor intaadan diyaarin cuntada, iyo
inta aanad wax cunin ka hor. Haddii ay suurtagal tahay, iska ilaali inaad
taabato cunto oo aad u kariso cunto dadka kale ilaa ay kaa tegeyaan
calaamadaha cudurku.

e Haddii ay suurtagal tahay, isticmaal musqul kuu gaar ah inta uu shubanka
iyo mataggu soconayo. Xir daboolka musqusha marka aad biyo raacinayso.
Musqusha iyo meesha gacmaha lagu dhaqdaa ha noqdaan meelo nadiif ah.

e Marka aad beddelayso xafaayadda, geli xafaayadda la isticmaalay bac caag
ah oo aad ka dib ku tuurto qashinka caadiga ah. Gacmahaaga si fiican u dhaq
ka dib marka aad beddesho xafaayadda. Sidoo kale ilmaha, ama qofka
xafaayadda xiran, waa inuu gacmaha dhaqdaa ka dib marka la beddelo

xafaayadda. Nadiifi miiska lagu beddelo xafaayadda marka la isticmaalo ka
dib.

e Ha ku dabaalan barkad ama balli ilaa calaamaduhu ay gebi ahaanba kaa
tegeyaan.

e Dharka wasakhaysan ku dhaq mashiinka heerkulka ugu sarreeya ee shayga
loogu talaglay, fadlan 60 digrii.

Macluumaad dheeraad ah
Cudurka caloosha — shuban iyo matag | 1177 (1177.se)

